
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅԱՆ 
ՈՐՈՇՈւՄ

«___» _______________ 2013 թվականի  №__Ա
ԱՆՏԱՌԱՅԻՆ ԵՎ ԱՅԼ ԲՈւՍԱԾԱԾԿ ՏԱՐԱԾՔՆԵՐՈւՄ ՀՐԴԵՀԱՅԻՆ ԱՆՎՏԱՆԳՈւԹՅԱՆ ԲԱՐԵԼԱՎՄԱՆՆ ՈւՂՂՎԱԾ ՀԱՆՐԱՊԵՏԱԿԱՆ ՆՊԱՏԱԿԱՅԻՆ ԾՐԱԳԻՐԸ ԵՎ ՀԱՄԱԼԻՐ ՄԻՋՈՑԱՌՈւՄՆԵՐԻ ՑԱՆԿԸ ՀԱՍՏԱՏԵԼՈւ ՄԱՍԻՆ
Հիմք ընդունելով «Հրդեհային անվտանգության մասին» Հայաստանի Հանրապետության օրենքի 24-րդ հոդվածի «բ», Հայաստանի Հանրապետության անտառային օրենսգրքի 6-րդ հոդվածի «ե» և «ը»  կետերը՝ 

1. Հաստատել Անտառային և այլ բուսածածկ տարածքների հրդեհային անվտանգության բարելավմանն ուղղված հանրապետական նպատակային ծրագիրը` համաձայն հավելված N 1-ի:
2. Հաստատել Անտառային և այլ բուսածածկ տարածքների հրդեհային անվտանգության բարելավմանն ուղղված համալիր միջոցառումների ցանկը` համաձայն հավելված N 2-ի:
3. Հայաստանի Հանրապետության արտակարգ իրավիճակների, Հայաստանի Հանրապետության բնապահպանության, Հայաստանի Հանրապետության գյուղատնտեսության, Հայաստանի Հանրապետության տարածքային կառավարման, Հայաստանի Հանրապետության կրթության և գիտության նախարարներին` սահմանված կարգով ապահովել սույն որոշման 2-րդ կետով հաստատված ցանկով նախատեսված միջոցառումների իրականացումը, դրանք ըստ տարիների քննարկելով և ընդգրկելով Հայաստանի Հանրապետության կառավարության միջոցառումների տարեկան ծրագրերում և գերակա խնդիրներում:

    Հա​վել​ված N 1
​Հա​յաս​տա​նի Հան​րա​պե​տու​թյան կա​ռա​վա​րու​թյան
2013 թվա​կա​նի  _____-ի ___-ի № ___-Ա  ո​րոշ​ման
ԾՐԱԳԻՐ
ԱՆՏԱՌԱՅԻՆ ԵՎ ԱՅԼ ԲՈւՍԱԾԱԾԿ ՏԱՐԱԾՔՆԵՐԻ ՀՐԴԵՀԱՅԻՆ ԱՆՎՏԱՆԳՈւԹՅԱՆ ԲԱՐԵԼԱՎՄԱՆՆ ՈւՂՂՎԱԾ ՀԱՆՐԱՊԵՏԱԿԱՆ ՆՊԱՏԱԿԱՅԻՆ
I. ՆԵՐԱԾՈւԹՅՈւՆ 
1. Հայաստանի Հանրապետությունում վերջին տասնամյակի ընթացքում դիտվում է անտառային և այլ բուսածածկ տարածքների հրդեհների դեպքերի քանակի և դրանց հետևանքով այրված տարածքների զգալի աճի միտում:  

2. Եթե 2001-2011 թվականների ընթացքում միջինում արձանագրվել է տարեկան մոտ յոթ անտառային հրդեհի դեպք, ապա 2010-2011 թվականների ընթացքում տարեկան արձանագրվել է 50-ից ավելի անտառային հրդեհի դեպք (նկար 1): 2012 թվականը անտառային հրդեհների տեսակետից առավել ռիսկային տարիների թվում էր:  
3. 2001, 2006, 2010 և 2011 թվականներին՝ որոնք եղել են առավել շոգ տարիներից, անտառային հրդեհների հետևանքով այրվել են հարյուրավոր հեկտարների հասնող տարածքներ (նկար 1): 

	Նկար 1. Հայաստանի Հանրապետությունում անտառային հրդեհների դեպքերի թվաքանակը և այրված տարածքները 2001-2011թվականների ընթացքում:


4. Համաձայն Հայաստանի Հանրապետության ազգային վիճակագրական ծառայության՝ 2005-2010 թվականներին հրդեհներից անտառտնտեսություններին պատճառվել է 504 մլն. դրամի վնաս, որից միայն 2006 թվականին` 500.2 մլն. դրամի: Նույն ժամանակահատվածում անտառային հրդեհների մարման ծախսերը կազմել են 3368 մլն. դրամ: 

5. Անտառային հրդեհները լուրջ վտանգ են ներկայացնում լեռնային անտառների եզակի կենսաբազմազանության համար, ինչպես նաև բացասական ազեցություն ունեն հարակից համայնքների սոցիալական կայունության հարցում, հաշվի առնելով անտառի կողմնարդյունքից համայնքների ներկայացուցիչների օգտվելու հնարավորությունների նվազումը:

6. 2010-2011 թվականների ընթացքում արձանագրված բուսածածկ տարածքների հրդեհների տարեկան դեպքերի միջին թիվը 2004-2011 թվականների ընթացքում արձանագրված տարեկան դեպքերի միջին թվաքանակի համեմատությամբ աճել է մոտ 5 անգամ (նկար 2):

	Նկար 2. Հայաստանի Հանրապետությունում խոտածածկ տարածքների հրդեհների դեպքերի թվաքանակը և այրված տարածքները 2004-2011 թվականների ընթացքում:


7. Հայաստանի Հանրապետության տարածքում արտակարգ հրդեհավտանգ իրավիճակ է ձևավորվում երբ հանրապետության տարածքը գտնվում է ներթափանցած ջերմային ալիքի ազդեցության գոտում: Այս երևույթը  հիմնականում ակտիվանում է հուլիս-սեպտեմբեր ամիսներին: Հանրապետության տարածքում 1980-2012 թվականներին ջերմային ալիքների ազդեցությամբ տարեկան դեպքերի թիվը համեմատած 1948-1980 թվականների հետ աճել է 40%-ով, ինչը բերում է այն եզրակացության, որ հանրապետության տարածքում մեծացել է բարձր ջերմային ֆոնով և սակավ տեղումներով ամառների կրկնելիությունը (նկար 3): 

	Նկար 3. Ջերմային ցիկլոնի ներթափանցման տարեկան դեպքերի թիվը 1948-2012 թվականների ընթացքում:


8. Անտառային և այլ բուսածածկ տարածքների հրդեհների արձանագրված պատճառները հիմնականում մարդածին են: Անտառային հրդեհների դեպքերի ճնշող մեծամասնության պատճառ է հանդիսանում դաշտերում խոզանների և չոր բուսականության այրումը, որի արդյունքում չհսկվող կրակը տարածվում է դեպի մոտակա անտառը (նկար 4): Գյուղատնտեսական նշանակության հողերում հրդեհների հետևանքով կրակի տարածման վտանգը, այդ թվում՝ դեպի մոտակա անտառները, զգալիորեն աճում է կլիմայի չորայնության և կլիմայի փոփոխության պայմաններում:  

	Նկար 4. Հայաստանի Հանրապետությունում անտառային հրդեհների արձանագրված պատճառները 2007-2011 թվականների ընթացքում:


II. ԾՐԱԳՐԻ ՀԵՏ ԿԱՊՎԱԾ ԽՆԴԻՐՆԵՐԸ
9. Անտառային և այլ բուսածածկ տարածքներում հրդեհային անվտանգության հետ կապված խնդիրներն են՝ 

1) հրդեհային անվտանգության հետ կապված իրավական դաշտի անկատարությունը և անհամապատասխանությունը առ​կա մար​դա​ծին և կլի​մա​յա​կան ռիս​կե​րին,
2) հրդեհների ռիսկերի նվազեցման և հրդեհներին արագ արձագանքման թույլ կարողությունները, 
3) բարդ կտրվածքով լանդշաֆտների պայմաններում ժամանակակից հակահրդեհային սարք ու սարքավորումների բացակայությունը,

4) մասնագիտական գիտելիքների անբավարարությունը, 

5) հակահրդեհային միջոցառումների իրականացման թերի ֆինանսավորումը, 

6) համայնքների ղեկավարների և վարչակազմի կողմից հակահրդեհային անվտանգության նկատմամբ հսկողության անբավարար իրականացումը,

7) հրդեհների կանխարգելման և դրանց ռիսկերի մասին անբավարար հանրային իրազեկվածությունը:

III.  ԾՐԱԳՐԻ ԻՐԱԿԱՆԱՑՄԱՆ ՈւՂՂՈւԹՅՈՒՆՆԵՐՆ Ու ՄԻՋՈՑԱՌՈւՄՆԵՐԸ

10. Ան​տա​ռային և այլ բու​սա​ծածկ տա​րածք​նե​րի հր​դեհ​նե​րի կանխարգելմանն ուղղությամբ՝ 

1) Ի​րա​վա​կան բա​րե​փո​խում​նե​րի ի​րա​կա​նա​ցում՝ 

ա. ան​տառ​նե​րում և այլ բու​սա​ծածկ տա​րածք​նե​րում հր​դե​հային ան​վտան​գու​թյան կա​նոն​նե​րի հա​մա​պա​տաս​խա​նե​ցում առ​կա մար​դա​ծին և կլի​մա​յա​կան ռիս​կե​րին, 

բ. ան​տառ​նե​րում և այլ բու​սա​ծածկ տա​րածք​նե​րում հր​դե​հային ան​վտան​գու​թյան կա​նոն​նե​րի կի​րառ​ման ու կի​րարկ​ման ար​դյու​նա​վե​տու​թյու​նը ա​պա​հո​վե​լու նպա​տա​կով հա​մա​պա​տաս​խան հս​կո​ղու​թյան և վե​րահս​կո​ղու​թյան մե​խա​նիզմ​նե​րի ներդնում, 

գ. հա​սա​րա​կա​կան, կա​մա​վո​րա​կան փր​կա​րա​րա​կան շարժ​ման ի​րա​վա​կան հիմ​քե​րի ստեղծման շր​ջա​նակ​նե​րում ան​տա​ռային հր​շեջ կա​մա​վոր ջո​կատ​նե​րի ստեղծ​ման ա​պա​հո​վում, 

դ. ան​տա​ռային և այլ բու​սա​ծածկ տա​րածք​նե​րի հր​դեհ​նե​րի կա​ռա​վար​ման ար​դյու​նա​վե​տու​թյան բարձ​րաց​ման նպա​տա​կով տվյալ ո​լոր​տի ազ​գային քա​ղա​քա​կա​նու​թյան մշակում և դրա ի​րա​գործ​ման ա​պա​հո​վում, 

ե. ան​տա​ռային հր​դեհ​նե​րի վտան​գի վաղ ազ​դա​րար​ման, հր​դեհ​նե​րին ա​րագ ար​ձա​գանք​ման, հր​դեհ​նե​րի դեմ պայ​քա​րի ար​դյու​նա​վե​տու​թյան բարձ​րա​ցման նպատակով ինս​տի​տու​ցի​ո​նալ դե​րե​րի ու պա​տաս​խա​նատ​վու​թյուն​նե​րի հս​տա​կե​ցում, 

զ. ան​տա​ռային հր​դեհ​նե​րի մո​նի​թո​րին​գի ի​րա​կա​նաց​ման հետ կապված խնդիրների հս​տա​կե​ցում և ան​տա​ռային հր​դեհ​նե​րի մո​նի​թո​րին​գի ի​րա​կա​նաց​ման հա​մար ան​հրա​ժեշտ տե​ղե​կատ​վու​թյան նոր չա​փո​րո​շիչ​նե​րի սահ​մա​նում, 

է. ան​տա​ռային տն​տե​սու​թյուն​նե​րի և բնու​թյան հա​տուկ պահ​պան​վող տա​րածք​նե​րի կա​ռա​վար​ման պլան​նե​րում հր​դե​հային ան​վտան​գու​թյան հար​ցե​րի ճշգր​տում և հս​տա​կե​ցում: 
2) Կր​թա​կան բա​րե​փո​խում​նե​րի ի​րա​կա​նա​ցում և հան​րային ի​րա​զեկ​ման բարձ​րա​ցում՝

ա. հան​րակր​թա​կան ու​սում​նա​կան ծրագ​րե​րի մի շարք ա​ռար​կա​նե​րում ան​տա​ռային և այլ բու​սա​ծածկ տա​րածք​նե​րի հր​դեհ​նե​րի վտան​գա​վոր հետ​ևանք​նե​րի մա​սին ա​շա​կերտ​նե​րի գի​տե​լիք​նե​րի զար​գա​ցում,

բ. բարձ​րա​գույն ու​սում​նա​կան հաս​տա​տու​թյուն​նե​րի մի շարք մաս​նա​գի​տու​թյուն​նե​րի ա​ռար​կա​յա​կան ծրագ​րե​րում մարդ​կային գոր​ծու​նե​ու​թյան և կլի​մա​յա​կան գոր​ծոն​նե​րի հետ​ևան​քով ան​տա​ռային և այլ բու​սա​ծածկ տա​րածք​նե​րի հր​դեհ​նե​րի ռիս​կե​րի մա​սին ու​սա​նող​նե​րի գի​տե​լիք​նե​րի և կա​րո​ղու​թյուն​նե​րի զար​գա​ցում,
գ. ան​տա​ռային և այլ բու​սա​ծածկ տա​րածք​նե​րի հր​դեհ​նե​րի ռիս​կե​րի ու վտան​գա​վոր հետ​ևանք​նե​րի, ինչ​պես նաև դրանց ա​ռա​ջաց​մա​նը նպաս​տող մար​դա​ծին և կլի​մա​յա​կան գոր​ծոն​նե​րի մա​սին ան​տա​ռա​մերձ ու բնու​թյան հա​տուկ պահ​պան​վող տա​րածք​նե​րին հա​րա​կից հա​մայնք​նե​րի ղե​կա​վար​նե​րի ու վար​չա​կազ​մի ի​րա​զեկ​ման բարձ​րա​ցում,

դ. կլիմայի փոփոխվող պայմաններում անտառային և այլ բուսածածկ տարածքների հրդեհների ռիսկերի մասին հանրային իրազեկման բարձրացում: 
11. Ան​տա​ռային հր​դեհ​նե​րի ռիս​կե​րի նվա​զեց​մանն ու ա​րագ ար​ձա​գանգ​մանն ուղղ​ությամբ՝

1) ան​տա​ռային և այլ բու​սա​ծածկ տա​րածք​նե​րի հր​դեհ​նե​րի կան​խա​տես​ման, մո​նի​թո​րին​գի և ա​րագ ար​ձա​գանք​ման կա​րո​ղու​թյուն​նե​րի հզո​րա​ցում, 

2) ան​տա​ռային տն​տե​սու​թյուն​նե​րի, բնու​թյան հա​տուկ պահ​պան​վող տա​րածք​նե​րի աշ​խա​տա​կից​նե​րի ան​տա​ռային և այլ բու​սա​ծածկ տա​րածք​նե​րի հր​դեհ​նե​րի ա​րագ ար​ձա​գանք​ման գի​տե​լիք​նե​րի և կա​րո​ղու​թյուն​նե​րի հզո​րա​ցում: 

12. Ան​տա​ռային հր​դեհ​նե​րի դեմ պայ​քա​րի կազ​մա​կերպ​ման բա​րե​լավ​մանն ուղղությամբ՝

1) ան​տա​ռային և այն բու​սա​ծածկ տա​րածք​նե​րի հր​դեհ​նե​րի​ի դեմ պայ​քա​րի պատ​րաստ​վա​ծու​թյան բարձ​րա​ցում ան​տա​ռա​մերձ ու բնու​թյան հա​տուկ պահ​պան​վող տա​րածք​նե​րին հա​րա​կից հա​մայնք​նե​րում, 

2) ան​տա​ռային խո​շոր հր​դեհ​նե​րին ար​դյու​նա​վետ ար​ձա​գանք​ման կա​րո​ղու​թյուն​նե​րի հզո​րա​ցում: 

IV. ԱԿՆԿԱԼՎՈՂ ԱՐԴՅՈՒՆՔԸ
13. Ծրագրի ընդունման և իրականացման արդյունքում սպասվում է անտառային և այլ բուսածածկ տարածքների հրդեհների ռիսկերի (դեպքերի քանակի և դրանց հետևանքների) և անտառային էկոհամակարգերում կլիմայի փոփոխության հետևանքների նվազեցում, ինչպես նաև անտառային և այլ բուսածածկ տարածքների հրդեհների կառավարման զգալի բարելավում:

